                 ස/අධි/3/21ස්ථා.වත්.,
                   2013-10- 
සියළුම දිස්ත්‍රික් ලේකම්/ දිස්ත්‍රික් සමෘද්ධි අධ්‍යක්ෂ,
ප්‍රාදේශීය ලේකම්./නියෝජ්‍ය සමෘද්ධි අධ්‍යක්ෂ,
ප්‍රධාන ගණකාධීකාරි/ගණකාධීකාරි,
සහකාර සමෘද්ධි කොමසාරිස්/දිස්ත්‍රික් සමෘද්ධි නියෝජ්‍ය අධ්‍යක්ෂ,
දිස්ත්‍රික් සම්බන්ධීකරණ නිලධාරි.
සියළුම අංශ ප්‍රධානීන්,
ගබඩා භාරකරු.
ශ්‍රී ලංකා සමෘද්ධි අධිකාරියට අයත් ස්ථාවර වත්කම් ඉන්වෙන්ට්‍රි ගත කිරිම, 
නිකුත් කිරිම,වත්කම් පැවරීම,  අපහරණය කිරිම හා ඉන්වෙන්ට්‍රියෙන් 
ඉවත් කිරිම්  සම්බන්ධයෙනි.
ශ්‍රී ලංකා සමෘද්ධි අධිකාරියට අයත් ස්ථාවර වත්කම් දිස්ත්‍රික් ලේකම් කාර්යාල, ප්‍රාදේශීය ලේකම් කාර්යාල, මහා සංගම් කාර්යාල හා සමෘද්ධි බැංකු සංගම් කාර්යාල සතුව පවති. එම වත්කම් පහත ආකාරයට ඔබ කාර්යාල වලට ලැබි ඇත.
1. ප්‍රධාන කාර්යාලයෙන් මිළදි ගෙන ප්‍රධාන ගබඩාවෙන් ලබාදි ඇති වත්කම්
2. ප්‍රධාන කාර්යාලයෙන් ප්‍රතිපාදන ලැබි දිස්ත්‍රික් කාර්යාල හා  ප්‍රාදේශීය ලේකම් කාර්යාල වලින්  මිළදි ගෙන ඇති වත්කම්
3. විවිධ පරිතග්‍යාගශිලි පුද්ගලයින් සහ ආයතන වලින් ලබාදි ඇති වත්කම්.
4. ප්‍රධාන කාර්යාලයේ ප්‍රතිපාදන වලින් 50% ක් හා සමෘද්ධි මහා සංගම් හෝ සමෘද්ධි බැංකු සංගම් කාර්යාල වල ප්‍රතිපාදන වලින් 50%ක් ලෙස මිළදි ගෙන ඇති වත්කම්.
5. සමෘද්ධි මහා සංගම් හා සමෘද්ධි බැංකු සංගම් කාර්යාල වල ප්‍රතිපාදන තුළින් මිළදි ගෙන ඇති වත්කම්.
ඉහත අංක 01,02,03 සහ 04 අංක යටතේ සඳහන් කර ඇති වත්කම් වල සම්පූර්ණ අයිතිය ශ්‍රී ලංකා සමෘද්ධි අධිකාරිය සතුව පවති. අංක 05 යටතේ මිළදි ගෙන ඇති වත්කම් සමෘද්ධි මහා සංගම් හා සමෘද්ධි බැංකු සංගම් සතුව පවති. භාණ්ඩ ලැබෙන අවස්ථාවේදි එම භාණ්ඩ ඉන්වෙන්ට්‍රියට ඇතුලත් කළ යුතු වේ.
2.
වත්කම් ප්‍රධාන කාර්යාලයෙන් ලැබෙන අවස්ථාවේදි භාණ්ඩ නිකුත් කිරිම් නියෝගයකින් ලබාගන්නා ලෙසත්,එම වත්කම් සම්බන්ධයෙන් පහත තොරතුරු සහිතව ලැබුණූ බවට ලැබිම් නියෝගයක් නිකුත් කරන ලෙසත්, භාණ්ඩ ලැබෙන අවස්ථාවේදි එම භාණ්ඩ ඉන්වෙන්ට්‍රියට ඇතුලත් කළ යුතු බවටත්, මිට පෙර ඔබ වෙත උපදෙස් එවා ඇත. පහත තොරතුරු අඩුපාඩු සහිතව ලැබෙන අවස්ථා වලදි එම තොරතුරු සම්පූර්ණ කර ලබා ගැනීමට කටයුතු කළ යුතු බවටත්,  එසේ නොමැති වුවහොත් තොග කපා හැරිමේදි නිසි පරිදි තොරතුරු සම්පූර්ණ කර එවිමට අපහසු වන බවද ඔබ වෙත දන්වා ඇත.
A. වත්කම් පිළිබඳ ව්ස්තර.
B. වත්කම් ප්‍රමාණය.
C. ඒකකයක මිළ (රු.)
D. වටිනාකම
E. භාණ්ඩ මිළදි ගත් වර්ෂය.
F. මිළදි ගත් වැය සංකේත අංකය.
ඉන්වෙන්ට්‍රි ගත කිරිමේදි පහත සඳහන් තොරතුරු අනිවාර්යෙන්ම ඉන්වෙන්ට්‍රියේ සටහන් කළ යුතුවේ.
· මිළදි ගත් වර්ෂය.
· මිළදි ගත් වැය සංකේත අංකය.
3.
එසේ ඉන්වෙන්ට්‍රි ගත කරන ලද භාණ්ඩ හා උපකරණ අදාළ නිලධාරීන්ගේ අවශ්‍යතාවයන්ට අනුව ලිඛිතව ඔවුන්ට ඉන්වෙන්ට්‍රිය තුළින්  නිකුත් කිරිම්  සිදු කල යුතු වේ.  එමෙන්ම එම භාණ්ඩ හා උපකරණ භාර ගත් නිලධාරින් ස්ථාන මාරුවීම්  ලබා ගෙන වෙනත් සේවා ස්ථාන වලට යාමේදි හා සේවයෙන් විශ්‍රාමයාමේදි  ඔවුන්ට නිකුත් කරන ලද භාණ්ඩ හා උපකරණ සියල්ල නැවත නිසි පරිදි පවරා ගෙන ඉන්වෙන්ට්‍රි ගත කිරිමට කටයුතු කළ යුතු වේ.නැවත ගබඩාවට භාරගත් එම භාණ්ඩ වෙනත්  නිළධාරියෙකුට නිකුත් කළ යුතු නම් ගබඩාව හරහා ඉන්වෙන්ට්‍රියෙන් නිකුත් කළ යුතු වේ. එසේම ශ්‍රී ලංකා සමෘද්ධි අධිකාරියට අයත් භාණ්ඩ හා උපකරණ තාවකාලිකව වෙනත් බාහිර පුද්ගලයන්ට හා ආයතන වලට නිකුත් කිරිම් සිදු කරන  අවස්ථා වලදි නිකුත් කිරීම් නියෝගයකින් එම නිකුත් කිරිම් සිදු කිරීමටත්, එම භාණ්ඩ හා උපකරණ ඔවුන්ට ලැබුණු බවට සනාථ කර ගැනීම සඳහා ලැබිම් නියෝගයක් ලබා ගන්නා ලෙසත් දන්වා සිටිමි.
4.
ශ්‍රී ලංකා සමෘද්ධි අධිකාරියට හිමිකමක් ඇති කිසිඳු භාණ්ඩයක් වෙනත් ආයතනයකට ස්ථීරව පැවරිම හෝ වත්කම් වලට හුවමාරු කිරිම් සිදු නොකළ යුතු වේ. එසේ සිදු කිරීමක් කළ යුතුවේ නම් ඒ සඳහා අනිවාර්යෙන්ම අධ්‍යක්ෂ මණ්ඩල අනුමැතියක් ලබා ගත යුතු වේ. වෙනත් කිසිඳු  අනුමැතියක් ඒ සඳහා ප්‍රමාණවත් නොවේ.
5.
2012.12.31 දිනට පවත්වන ලද තොග සමික්ෂණයට අනුව හඳුනා ගන්නා ලද ප්‍රයෝජනයට ගත නොහැකි භාණ්ඩ ඉදිරියේ පිහිටුවීමට නියමිත දිවිනැගුම දෙපාර්තමේන්තුවේ ඉන්වෙන්ට්‍රි පොත් වලට ඇතුලත් කළ නොහැකි බැවින්,එම භාණ්ඩ කපාහැරිම (අපහරණය) සඳහා අවශ්‍ය අධ්‍යක්ෂ මණ්ඩල අනුමැතිය ලබා ගැනිමට 02 ‍ජේදයේ සඳහන් තොරතුරු වලට අනුකූලව පිළියෙල කළ වාර්තාවක් ආයතනයේ ප්‍රධානියාගේ නිර්දේශය සමඟින් 2013.11.01 දිනට පෙර එවිමට කටයුතු කළ යුතුය.  මෙම වාර්තාව සමඟින් 2012.12.31 දිනට තොග සමික්ෂණය අනුව හඳුනාගන්නා ලද ප්‍රයෝජනයට ගත නොහැකි භාණ්ඩ වාර්තාවට අදාළ තොග සමීක්ෂණයට සහභාගි වු  තොග සමීක්ෂණ මණ්ඩලයේ නිලධාරීන්ගේ අත්සන් සහිතව  අමුණා තිබිය යුතුය.
ඒ අනුව ඔබගේ වාර්තා අධ්‍යක්ෂ මණ්ඩලයට ඉදිරිපත් කරනු ලබන අතර,  අපහරණය කිරීමට නියමිත භාණ්ඩ සඳහා අධ්‍යක්ෂ මණ්ඩල අනුමැතිය ලබාදුන් පසු ඒ බව මුදල් අංශය විසින් ලිඛිතව ඔබ කාර්යාලයට දැනුම් දෙනු ලැබේ.
ඉන්පසු අදාළ භාණ්ඩ ඔබගේ ඉන්වෙන්ට්‍රියෙන් පමණක් ඉවත් කළ යුතු වේ.  එම ඉවත් කරන භාණ්ඩ වත්කම් ගිණූම් වල ගැලපිම් සිදු කරන්නේ ප්‍රධාන කාර්යාලයෙන් පමණක් වන අතර, ඔබ විසින් ගිණූම් වල ගැලපිම් සිදු නොකළ යුතුය.  ඉවත් කළ භාණ්ඩ විකුණා ලබාගන්නා මුදල් ශ්‍රී ලංකා සමෘද්ධි අධිකාරියේ නිල ගිණූමට  ‘’අධ්‍යක්ෂ ජනරාල් ’’ නමින් චෙක්පතක් එවිමට කටයුතු කළ යුතු අතර, එසේ එවන චෙක්පත සමඟ ඉවත් කරන භාණ්ඩ පිළිබඳ විස්තර ඇතුලත් ලේඛණයක් ප්‍රධාන කාර්යාලයට එවිය යුතුවේ. ඉවත් කරන භාණ්ඩ වලට අදාළ ගිණූම් වල ගැලපීම(එනම් වත්කම් වලින් ඉවත් කිරීම,ක්ෂය වෙන් කිරිම් ගැලපිම් යන ආදිය) ප්‍රධාන කාර්යාලයේ මුදල් අංශයෙන් සිදු කරනු ලැබේ.
සමෘද්ධි මහා සංගම් හා සමෘද්ධි බැංකු සංගම් වලින් මිළදි ගත් භාණ්ඩ අපහරණය කිරිමට අනුමැතිය ලබාදුන් විට එම භාණ්ඩ පිළිබඳව ගිණූම් ගත කිරිමට අදාළ උපදෙස් බැංකු මූල්‍ය අංශයෙන් ලබා ගත යුතු වේ.
ඒ අනුව වත්කම් ඉන්වෙන්ට්‍රි ගත කිරිම, ඉවත් කිරිම හා වත්කම් පැවරිම යනාදිය පිලිබඳව ගැටළු පැන නගින අවස්ථාවේදි ඒ පිළිබඳව අධ්‍යක්ෂ ( මුදල් )ගෙන් විමසීම් කරන ලෙස කාරුණිකව දන්වා සිටිමි.

ඩි.ඒ.එස්.පියසිලි
අධ්‍යක්ෂ(මුදල්)
අධ්‍යක්ෂ ජනරාල් වෙනුවට.
පිටපත් :-
1. අතිරේක ලේකම්. ආර්ථික සංවර්ධන අමත්‍යාංශය (ග්‍රාමිය ආර්ථීක )
-
දැ.ගැ.ස.
2. ප්‍රධාන ගණකාධිකාරි,ආර්ථික සංවර්ධන අමත්‍යාංශය


-
-එම-
3. ප්‍රධාන අභ්‍යන්තර විගණක, ආර්ථික සංවර්ධන අමත්‍යාංශය

-
-එම-
4. අධ්‍යක්ෂ ජනරාල්






-
-එම-
5. ප්‍රධාන අභ්‍යන්තර විගණක,ශ්‍රී ලංකා සමෘද්ධී අධිකාරිය

-
-එම-
6. නියෝජ්‍ය අධ්‍යක්ෂ (බැංකු මූල්‍ය කටයුතු අංශය)


-
-එම-
s.s.7.15 2013

